
ECO CHARLY BRAVO 
Hitz hauek entzutean, filme be­

likoak edo kamioilariei buruzkoak 
etortzen zaizkigu burura. Baina aspal­
didanik, irratia filmeetako gauza hutsa 
izateari utzi eta beste hainbat alorreta­
ra hedatu da. Ermuan, URVE da fen o­
meno honen adierazgarri. Irratizale 
hauen helburua ondo pasatzea, irratia­
ren mundua zabaltzea eta taldea mun­
du osoan ezagutaraztea da. Orain arte 
ez dute zorte makala izan; Hego Ame­
riketako eta Europako estatu gehiene-

URVEko Taldea Urkoko gailurrean 

ki.n izan dituzte kontaktuak, eta baita 
ere, munduko tokirik baxuena (Antar­
tida kenduta) den Magallanes itsasar­
tearekin. "Hain da ezaguna URVE, 
ezen greziar batek taldekide izateko 
asmoaz kontaktatu zuela gurekin", ko­
mentatzen dute erdi barrez. Beste 
behin ere, Baldu ino belgiar erregea 
zenarekin hitzegin zuen batek; "sarri­
tan izaten dira horrelako kasuak. Os­
petsua den norbaitekin ari zara hizke­
tan, eta bere izena entzun arte f'FJ?p tu-

ratu ere ez zara egiten . ,. ·'" 
; "'':' 

Ermuan ere ezaguna dugu UR-
VE, urtean zehar hainbat ekintza anto­
latzen bait ditu, azeriaren ehiza, irrati­
zaleen 24 orduak ... Azken hauek ekai­
naren 18 izan ziren. 400 kilo baino 
gehiago lepoan hartu eta Urkora abia­
tu ziren gaua pasatzeko asmoz. "Hu, 
morea behar da hainbeste pisurekin 
Urkaraino igotzeko, baina zailtasunak 

animatu egiten gintuen. Bestalde, ezi­
nezkoa izango litzateke horrelakorik 
egitea Babes Zibilekoen laguntzarik 
gabe". 

24 ord uen helburuetako bat, 
iazko kontaktu kopuru a gainditzea 
zen, baina eguraldi txarrak ez zuen po­
sible egin hau lortzea. Hala ere, Italia­
rekin komunikatzea lortu zuten 
behintzat... Euriaz blai eginda egon 
arren primeran pasatu zuten gaua, eta 

bisitaren bat ere eduki zuten, "esker­
tzekoa da, egin zuen eguraldi txarra­
rekin norbait gutaz gogoratu eta bisita 
bat egiten ausartzeagatik". 

Hala ere, URVEkoek aisia ez 
dela irratizaleen helburu bakarra azpi­
marratu nahi dute, "guztiok dakigu 
Bosniako berri gehienak irratizaleen 
bidez hedatu direla. Beste batzutan, 
errepideetako informazioa emateko 
edo larrialdi batetan sendagairen bat 
bilatzeko medioa ere izaten da". 

Badakizue beraz! Irratiaren bi­
dez munduko hainbat tokirekin kon­
taktatu nahi baldin baduzue, URVEk 
bere ateak zabalduko dizkizue. Nire 
aldetik , momentuz, moztu eta akabo, 
nik ere QRT-n (aparailua itzalita) egon 
nahi dut eta .. . 

Ainhoa Delgado 

